
Splikashon:
Ai mi yu bo n’sa ta kiko:
Mama/Wela ta duna yu/nietu
konseho
Aki no tin wea pa stoba yu
maluku: Apesar di kiko un yu por
hasi den bida òf kon difísil su
komportashon ta, mama nunka lo
no laga su yu na kaya e lo lucha pe
semper.
Si bo n’ tin mama, mi yu mama
wela: Ta nifiká ku ora mama no por
a kria bo òf bo a pèrdè bo mama,
wela a tuma e ròl over di mama.
Miho na man di mama ku nan man
di menchi: Menchi ta nifiká yaya
pues e kuidadó di mucha.

Koro:

Hai mi yu,bon sa ta kiko Bai p’e sin miedu

Aki no tin wea, pa stoba yu maluku. Bai p’e sin miedu

si bo n’ tin mama, mi yu mama wela Bai p’e sin miedu

Mihó na man di mama, ku na man di menchi. Bai p’e sin miedu, 

Bai p’e

Koro: 

Bo palabranan. Ku ta motivá

Ku bo sa bisa nos. Ku ta elevá

Kon por ta tur be bo tin rason. Mané miradó’ i destino

Hai un mal dia. 

no ta un mal bida.

Un mal momentu

no lo ta pa semper.

No yam’e problema

yam’e situashon. 

Paso situashon

Semper tin su solushon.

Ta palabranan

ku mai a siña nos.

Pa nos ta fuerte

I pensa e kosnan bon.

Pa bai den bida ku sabiduria.

Lo yega e dia ku mai lo n’ tei pa guia.

Hai mi yu, bon sa ta kiko Bai p’e sin miedu

no tin wea, pa stoba yu maluku. Bai p’e sin miedu

si bo n tin mama, mi yu mama wela Bai p’e sin miedu

Mihó na man di mama, ku na man di menchi. Bai p’e sin miedu, Bai p’e

E palabranan

ku mai a siña nos.

Pa nos ta fuerte

I pensa e kosnan bon.

Pa bai den bida ku sabiduria.

Lo yega e dia ku mai lo n’ tei pa guia.

2553 bai p’e

mi yu bai rement’é.

Kòrda ora e para den kabes

Kòrda duna mai un ko fo’i dje

manera pegasaya na bo paña.

Mi tambe ta den kaya.

2553 bai p’e, bai rementé: Mai a 

soña ku e number aki i el a duna un 

florin pa mi purb’e na number. Den 

mes un rosea e ta bisa ku ora kos ta 

bon pa bo i bo ta eksitoso den bida pa 

kòrda riba bo grandinan ku tabat’ei

p’abo . Duna nan e atenshon. No 

neglishá nan. 

Mi tambe ta den kaya: Mai ta indiká

aki ku maske e tin edat respetá e 

tambe ta kla pa bai gosa den kaya 

Mai kemen, mai kemen

Mi tambe ta den kaya. 

Estribio

Koro:

Mané pegasaya na bo paña

Mi tambe ta den kaya

Mai n’ ke tende e n’ ke mira.

mi yu mi ke mira bu bria.

Mi n’ sa ta kuantu, mas mi tin di bida.

Saka mi fo’i sombr’ i kas, bai baila tumba.

ten mi ten, bon sa ta ki’o.

mi pasa yanga so, kansa tur tio

Mai kemen, Ki’ mai kemen.

Koro:

Mai di bunitesa E ta pasa bai

Bo forsa brutu E ta pasa bai

March’ i bo bida ta pasa 12or Momo ta Kima, Bai p’e!

Bridge pa será

Bo ke bai lihé

Mihó bai bo so 

Si bo ke logra hopi, boso bai e huntu

Ten mi ten bo n’sa ta ki’o, mi

pasa yanga so, kansa tur tio: Mai

ta konta aki ku tempu ku e tabata

hóben e tabata un dama bunita ku

ta yama atenshon.

Koro Kortiku: Bai p’e

Bai pa bo soño

Bai pa bo logra

Bai pa bo meta 

Riba ken ta warda

Oloshi ta tek tek e ta sigui kana 

Oloshi ta tek tek e n’ta para warda

Buska un diploma

Bai kue dos kurso

Siña un lenga nobo

Pa mundu n’ tumá bo hasi

Si e kabes ta duru

Husa bo mannan

Mi yu bo tin talento

Bo n’ mag di pasa hamber

Mi ta papia ku bo

Ban pe

Mi ta papia ku bo

ban pe

Buta pia bou haaa 4x  

Kek: 

Si e n’ta bai djasina

E ta bai djasana

Mester bai dilanti

No’ n’ ke keda atras



LETRA DJAMARS 4 DI FEBRÜARI, 2025

32

Shout: 

Si e n’ta bai djasina Si e n’ ta bai djasina

E ta bai djasana Si e n’ t ta bai djasana

Mester bai dilanti Mester bai dilanti

No’ n’ ke keda atras Nunka! 

Dal e stap (6x)

Bai P’e

Bai pa bo soño

Bai pa bo meta 

Buta pia abou 3x

Saka kara di Kòrsou

Splikashon letranan di e tumba: E

historia aki ta tokante un kombersashon

entre mama/wela ku su yu/nietu. Na

unda ku e ta duna un konseho ku ta sirbi

komo motivashon spesialmente pa tur e

hóbennan pa nan bai pa nan soñonan i

ta personanan eksitoso mañan den bida

ku por disfrutá di e fruta di nan trabou

duru pasobra nan a bai p’e sin miedu.


